
Nafarroako Gobernuko Landa Garapeneko eta Ingurumeneko kontseilariak informazio hau ematen du, Unión del Pueblo Navarro (UPN) talde parlamentarioari atxikitako foru-parlamentari Félix Zapatero Soria jaunak idatziz helarazitako 11-26/PES-00003 galderari loturik: 
Horiei erantzunez, hauxe adierazten du Abeltzaintza Zerbitzuak:
Nafarroako Foru Komunitatean 2024tik 2025era bitartean erregistratutako txakurren eta katuen errolda osoaren datuak zer dela-eta aldatu diren jakiteko UPNk egindako idatzizko galderari erantzunez, hauxe jakinarazten da 11-25-PEI-01074 eta 11-24-PEI-00837 espedienteetan emandako datuak alderatuta:
1. 11-24-PEI-00837 espedientean emandako datuak
2024KO URRIAN GUZTIRA IZENA EMANDAKO TXAKUR ETA KATUEN KOPURUA
	
	TXAKURRAK
	KATUAK

	Lagun Egiteko Animaliak Identifikatzeko Nafarroako Erregistroan (RIACNA) inskribatutako txakurrak eta katuak
	138.645
	17.805


2. 11-25-PEI-01074 espedientean emandako datuak
2025EKO ABENDUAN GUZTIRA IZENA EMANDAKO TXAKUR ETA KATUEN KOPURUA
	
	TXAKURRAK
	KATUAK

	Lagun Egiteko Animaliak Identifikatzeko Nafarroako Erregistroan (RIACNA) inskribatutako txakurrak eta katuak
	114.307
	24.473


3. Erregistratutako txakur eta katuen aldakuntzaren azalpena
· Erregistratutako txakurrak: 2024ko urritik 2025eko abendura 24.338 txakur gutxiago erregistratu dira. Jaitsiera horren arrazoi nagusia da Lagun Egiteko Animaliak Identifikatzeko Nafarroako Erregistroa eguneratu egin dela, 2025eko urrian jarri baitzen abian ofiziozko bajen prozedura. Prozesu horren ondorioz, baja eman zitzaien 20 urtetik gorako eta azken bi urteetan amorruaren kontrako txertorik erregistratu ez duten 22.411 txakurri. Gainerako aldaketak jabeek jakinarazitako alten eta bajen arteko balantzearen ondorio dira.
Pentsatzekoa da erregistratutako txakurren erroldak behera egiten jarraituko duela datozen urteetan, ofizioz baja hartu ez duten animalia batzuk hilda egonen direlako ziurrenik, nahiz eta jabeek baja jakinarazi ez. Erregistratutako animalien errolda benetako erroldara hurbilduko da, gerora eguneratzeak egiten diren heinean, ofiziozko bajen bidez edo jabeei datuak jakinarazteko kanpainen bidez.
· Erregistratutako katuak: 2024ko urritik 2025eko abendura erregistratutako katuen erroldak 6.668 katu gehiago eman ditu. Igoera hori ulertzeko, gogorarazi behar da 2022/11/30etik, hau da, 94/2022 Foru Dekretuak indarra hartu zuenetik, nahitaezkoa dela katuak mikrotxiparekin identifikatzea. Data horren aurretik, 7.000 katu inguru zeuden erregistratuta Lagun Egiteko Animaliak Identifikatzeko Nafarroako Erregistroan.
2023aren hasieran, Nafarroako Gobernuak informazio-kanpaina bat egin zuen araudi berriari buruz Albaitarien Elkargoarekin lankidetzan, eta kartelak eta liburuxkak bidali ziren albaitaritza-klinika eta udaletara, zabal zitzaten. Besteak beste, katuak mikrotxip bidez identifikatzeko betebeharra azpimarratzen zen, bai partikularrenak, bai katu-kolonietako kideenak.
Une horretatik aurrera, nabarmen handitu da Lagun Egiteko Animaliak Identifikatzeko Nafarroako Erregistroan izena emandako katuen kopurua. Foru Dekretuak indarra hartu aurretik erregistratutako 7.000 katu ingurutik 17.805 katu izatera igo zen 2024ko urrian, eta 24.473 katu 2025eko abenduan. Gehikuntza horiek ez datoz bat katu berrien benetako kopuruarekin; aitzitik, kopuru horretan lehendik zeuden katu asko sartzen dira, albaitariari egindako bisitetan identifikatu ondotik, albaitariak jakinarazten baitie mikrotxipa erabiltzea nahitaezkoa dela.
Beraz, ez da harritzekoa 2025eko abenduko erroldako balantze garbi positiboak 6.668 katu gehiago ematea 2024ko urrikoarekin alderatuta, alde batetik, lehendik diren katuen erregularizazioari erantzuten diolako, eta, bestetik, katu berrien altak kontuan hartzen direlako, lagun egiteko animalia gisa edo katu-kolonietako kide gisa. Aipatutako aldian erregistratutako altak:
· Katuen % 37 katu-kolonietako katuak dira, eta horrek erakusten du gero eta udal gehiagok kudeatzen dituztela katu-koloniak, ez soilik bertako kideak esterilizatuz, baizik eta mikrotxipekin identifikatuz, araudiak eskatzen duen bezala.
· Gainerako % 63a partikularren katuak dira. Horietatik % 28 dira 2024-01-01a baino lehen jaioak, hau da, animalien erregularizazioak dira oraindik ere.
Datozen urteetan katuen erroldak gora egiten jarraitzea espero da, arrazoi hauengatik:
· Araudiak behartu egiten dituelako udalak katu-koloniak kudeatzera.
· Lehendik dauden katuak erregularizatzen jarraituko delako.
· Katuak lagun egiteko animalia gisa dituzten etxeen kopuruak gora egiteko joerako duelako Espainian.
Hori guztia jakinarazten dizut, Nafarroako Parlamentuko Erregelamenduaren 215. artikuluan xedatzen dena betez. 
Iruñean, 2026ko otsailaren 3an

